
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിട്ട ചോദ്യം നമ്പർ: 175 26-10-2026-ല്‍ മറുപടിയ്ക്ക്

മിഷൻ സമുദ്ര പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. വിഷ്ണു മോഹൻ

ശ്രീ. ഉല്ലാസ് കോവൂർ

ശ്രീ. വി. കുഞ്ഞികൃഷ്ണൻ

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  മിഷൻ സമുദ്ര പദ്ധതിയുടെ പ്രധാന ഉദ്ദേശ്യലക്ഷ്യങ്ങൾ എന്തെല്ലാമാണെന്ന് വ്യക്തമാക്കാമോ;

മറുപടി: കേരളത്തെ അടുത്ത അഞ്ച്‌ വര്‍ഷത്തിനുള്ളില്‍ ലോക സമുദ്ര ഭൂപടത്തിലെ ഒരു പ്രധാന

ശക്തിയായി ഉയര്‍ത്തുക എന്ന ഉദ്ദേശലക്ഷ്യത്തോടെ സര്‍ക്കാര്‍ പ്രഖ്യാപിച്ച പദ്ധതിയാണ്‌ മിഷന്‍

സമുദ്ര. സംസ്ഥാനത്തെ ഏകദേശം 600 കിലോമിറ്ററോളമുള്ള തീരപ്രദേശത്തെയും, മേജര്‍ - നോണ്‍

മേജര്‍ തുറമുഖങ്ങളെയും നദികളെയും സംയോജിപ്പിച്ച്‌ ലോജിസ്റ്റിക്സ്‌, കോസ്റ്റല്‍ ടൂറിസം എന്നിവ

പ്രോത്സാഹിപ്പിക്കുന്നതിനും ഈ പദ്ധതി ലക്ഷ്യമിടുന്നു.

      സര്‍ക്കാര്‍ 2026-27 ലെ പുതുക്കിയ ബജറ്റിൽ പ്രഖ്യാപിച്ച അഞ്ചു വർഷത്തെ (2026-2031)

സംസ്ഥാനത്തിന്റെ സമുദ്ര സാമ്പത്തിക പരിവർത്തന പദ്ധതിയാണ് മിഷൻ സമുദ്ര. പ്രധാന

ഉദ്ദേശ്യലക്ഷ്യങ്ങൾ താഴെ പറയുന്നു.

കേരളത്തിന്റെ ഏകദേശം 600 കി.മീ. തീരം, വിഴിഞ്ഞം അന്താരാഷ്ട്ര തുറമുഖം, കൊച്ചി തുറമുഖം, 17

ചെറുകിട തുറമുഖങ്ങൾ, ഉൾനാടൻ ജലപാതകൾ, നാല് അന്താരാഷ്ട്ര വിമാനത്താവളങ്ങൾ എന്നീ

ആസ്തികളെ ഏകോപിത സമുദ്ര സാമ്പത്തിക ആവാസവ്യവസ്ഥയായി സംയോജിപ്പിക്കുക.

തുറമുഖങ്ങളെ ചരക്ക് കൈകാര്യ കേന്ദ്രങ്ങൾ എന്നതിനപ്പുറം ലോജിസ്റ്റിക്സ്, വ്യവസായം, വ്യാപാരം,

നഗരവികസനം എന്നിവ ഒന്നിച്ചു വളരുന്ന സാമ്പത്തിക കേന്ദ്രങ്ങളാക്കി, കേരളത്തെ "പോർട്ട്

സിറ്റി-സ്റ്റേറ്റ് " ആയി വികസിപ്പിക്കുക.

വിഴിഞ്ഞവും ചെറുകിട തുറമുഖങ്ങളും, റോഡ്-റെയിൽ ഇടനാഴികൾ, ഉൾനാടൻ ജലപാത-തീരദേശ

കപ്പൽ ഗതാഗതം, വിമാനത്താവള കണക്റ്റിവിറ്റി, തുറമുഖാധിഷ്ഠിത പുതിയ നഗരങ്ങൾ എന്നീ

വികസനങ്ങള്‍ നടപ്പാക്കുക.

ലോജിസ്റ്റിക്സ് ചെലവ് കുറയ്ക്കുക. ചരക്കുഗതാഗതം പരമാവധി റോഡിൽ നിന്ന് ജലപാതകളിലേക്ക്

മാറ്റുക. 2031-ഓടെ ₹40,000 കോടി നിക്ഷേപവും പ്രത്യക്ഷമായും പരോക്ഷമായും നിരവധി

തൊഴിലവസരങ്ങളും സൃഷ്ടിക്കുക എന്നിവയും ലക്ഷ്യമിടുന്നു.

(ബി)  പ്രസ്തുത പദ്ധതി പ്രകാരം വിഴിഞ്ഞം അന്താരാഷ്ട്ര തുറമുഖത്തോടൊപ്പം മറ്റ് ചെറുകിട

തുറമുഖങ്ങളെയും ഉൾപ്പെടുത്തി നടപ്പിലാക്കാൻ ഉദ്ദേശിക്കുന്ന വികസന പ്രവർത്തനങ്ങൾ

എന്തെല്ലാമാണ്;



മറുപടി: വിഴിഞ്ഞം അന്താരാഷ്ട്ര തുറമുഖത്തോടൊപ്പം മറ്റ് ചെറുകിട തുറമുഖങ്ങളെയും ഉൾപ്പെടുത്തി

നടപ്പിലാക്കാൻ ഉദ്ദേശിക്കുന്ന വികസന പ്രവർത്തനങ്ങൾ അനുബന്ധം I ആയി ചേർക്കുന്നു.

(സി)  പ്രസ്തുത പദ്ധതി വഴി സംസ്ഥാനത്തിന്റെ തീരദേശ വികസനം, ബ്ലൂ ഇക്കോണമി, വാണിജ്യ

ലോജിസ്റ്റിക്സ് മേഖല എന്നിവയിൽ പ്രതീക്ഷിക്കുന്ന പുരോഗതിയും പുതിയ തൊഴിലവസരങ്ങളും

സംബന്ധിച്ച വിവരങ്ങൾ ലഭ്യമാക്കാമോ?

മറുപടി: സംസ്ഥാനത്തെ തീരദേശ വികസനത്തിന്റെ ഭാഗമായി മള്‍ട്ടി മോഡല്‍ ലോജിസ്റ്റിക്‌സ്‌

പാര്‍ക്കുകള്‍, ഫ്രൈറ്റ്‌ സ്റ്റേഷനുകള്‍, കണ്ടൈനര്‍ ഫ്രൈറ്റ്‌ സ്റ്റേഷനുകള്‍, വെയര്‍ഹൗസിംഗ്‌

സൗകര്യങ്ങള്‍, കോള്‍ഡ്‌ ചെയിന്‍ തുടങ്ങിയ ലൊജിസ്റ്റിക്‌സ്‌ സൗകര്യങ്ങളും, സമുദ്രോത്പന്ന

സംസ്കരണത്തിനും കയറ്റുമതിക്കുമുള്ള സൗകര്യങ്ങളും ഒരുക്കും.

        സമുദ്രവിഭവങ്ങളുടെ സുസ്ഥിര വിനിയോഗം, മത്സ്യബന്ധന മേഖലയുടെ വികസനം, തീരദേശ

ജനങ്ങളുടെ ഉപജീവനമാര്‍ഗങ്ങള്‍ മെച്ചപ്പെടുത്തല്‍ എന്നിവ ലക്ഷ്യമിട്ട്‌ ബ്ലൂ ഇക്കോണമി സെല്‍

സ്ഥാപിക്കുന്നതിനുള്ള പ്രാരംഭ പ്രവര്‍ത്തനങ്ങള്‍ ഫിഷറീസ്‌ വകുപ്പിന്‌ കീഴില്‍ സ്വീകരിച്ചു വരുന്നു.

മത്സ്യ മേഖലയുമായി ബന്ധപ്പെട്ട്‌ തീരദേശ ജനതയുടെ ഉപജീവന മാര്‍ഗ്ഗങ്ങള്‍ മെച്ചപ്പെടുത്തുന്നതിനു

സഹായകമായ ആഴക്കടല്‍ മത്സ്യബന്ധനം, സമുദ്ര മത്സ്യ കൂട്‌ കൃഷി, കടല്‍ പായല്‍ കൃഷി,

മത്സ്യസംസ്കരണം, മൂല്യവര്‍ദ്ധിത ഉല്‍പ്പന്നങ്ങളുടെ സംഭരണവും വിപണനവും,

മത്സ്യബന്ധന തുറമുഖങ്ങളുടെ നവീകരണവും, സംയോജിതമായ ശീതീകരണ സംവിധാനം

തുടങ്ങിയവ സംബന്ധിച്ച പദ്ധതികള്‍ ആവിഷ്കരിച്ച് നടപ്പിലാക്കുന്നതി നായുള്ള നടപടികള്‍ ആണ്‌

സെല്‍ മുഖേന ഉദേശിക്കുന്നത്‌. മേല്‍പ്പറഞ്ഞ പദ്ധതികള്‍ നടപ്പിലാക്കുന്നതിലൂടെ സംസ്ഥാനത്ത്

മത്സ്യബന്ധന മേഖലയില്‍ ഉള്‍പ്പെടെ മികച്ച തൊഴിലവസരങ്ങള്‍ സൃഷ്ടിക്കുവാൻ സാധിക്കുന്നതാണ്.

       പ്രസ്തുത പദ്ധതി വഴി ലഭ്യമാകുന്ന പുരോഗതി അനുബന്ധം II ആയി ചേർത്തിരിക്കുന്നു.

സെക്ഷൻ ഓഫീസർ

